
ᑭᐊᓯ ᑭᐊᓐᑦ, ᖃᐅᔨᓴᖅᑎ 

ᑖᓂ ᑐᕋᖕᒨ, ᖃᐅᔨᓴᖅᑎᐅᑉ ᐃᑲᔪᖅᑎᖓ 

ᑲᔾ ᓚᐃᓄ, ᖃᐅᔨᓴᖅᑎᐅᑉ ᐃᑲᔪᖅᑎᖓ 

 

 

ᕗᑦᐅᐃᓪ ᓯᓚᐅᑉ ᖃᓄᐃᓐᓂᖓᓂ ᖃᐅᔨᓴᕐᕕᒃ 

149 ᕿᔪᐃᑦ Hole Rd, Falmouth Massachusetts 02540 USA 

 

  



ᑲᔪᓯᑦᑎᐊᓚᐅᖅᑎᓪᓗᒍ ᐊᑐᖅᑕᐅᓂᖓ ᖃᐅᔨᓴᕈᑎᕗᑦ 2024−ᒥ ᒥᑦᑎᒪᑕᓕᖕᒥ ᖃᐅᓱᐃᑦᑐᒥᓗ, 

ᑲᑎᖅᓱᐃᓯᒪᓕᖅᑐᒍᑦ ᐊᕐᕌᒍ ᐅᖓᑖᓄᑦ ᑎᑎᖅᑲᓂᒃ ᖁᐊᖑᐃᓐᓇᐅᔭᖅᑐᒥᒃ ᓄᓇᐅᑉ ᐃᑭᐊᖓᓂ ᖃᓂᒋᔭᖏᓐᓂ 

ᐊᑐᓂ ᑖᒃᑯᐊ ᓄᓇᓖᑦ. ᑖᒃᑯᐊ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑏᑦ ᖃᐅᔨᓴᕈᑕᐅᕙᒃᐳᑦ ᓯᓚᐅᑉ 

ᖃᓄᐃᓐᓂᖓᓂᒃ ᐊᒻᒪ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ. ᐱᔾᔪᑎᒋᔭᖓ ᖃᐅᔨᓴᕐᓂᕆᔭᑦᑕ 

ᑐᑭᓯᐅᒪᔪᒪᓂᐅᕗᖅ ᖃᓄᖅ ᐊᔾᔨᒌᙱᑦᑐᑦ ᐊᕕᒃᓯᒪᓂᕆᔭᐅᔪᑦ ᐅᑭᐅᖅᑕᖅᑐᒥ ᑭᐅᓯᕙᖕᒪᖔᑕ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐱᐅᓯᒋᐊᖅᑎᑦᑎᔪᒪᓂᕐᒧᓪᓗ ᐊᑐᖅᑕᐅᔪᓐᓇᖅᑐᓂᒃ ᓯᕗᓂᒃᓴᒥ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ. ᐊᒻᒪᓗᒃᑲᓐᓂᖅᑕᐅᖅ, ᑕᒪᒃᑯᐊ ᑲᑎᖅᓱᖅᓯᒪᔭᕗᑦ ᖃᐅᔨᔭᕗᓪᓗ ᒪᓂᒪᑎᑦᑐᒪᕙᕗᑦ 

ᓄᓇᓕᖕᓄᑦ ᐱᓕᕆᕝᕕᒋᔭᑦᑎᓐᓄᑦ ᑕᒪᒃᑯᐊ ᑐᓴᐅᒪᑦᑎᐊᕐᓗᑎᒃ ᐋᖅᑭᒃᓯᒪᓕᖅᑎᑦᑎᔪᓐᓇᕐᓂᐊᕐᒪᑕ ᓄᓇᒋᔭᒥᓄᑦ. 

 

ᖃᐅᔨᓴᖅᑕᐅᓵᕐᓂᑯᑦ ᓇᔪᖅᑕᑦᑎᓐᓂ ᒥᑦᑎᒪᑕᓕᖕᒥ ᖃᐅᓱᐃᑦᑐᕐᒥᓗ ᑕᑯᑎᑦᑎᕗᑦ ᐱᕈᖅᓯᐊᑦ ᓄᓇᒥ 

ᐃᓯᐊᕿᑎᑦᑎᔪᓐᓇᕐᓂᖏᓐᓂᒃ ᐊᐅᔭᒃᑯᑦ, ᐊᓂᕐᓂᖃᕐᓇᖅᑐᒦᙶᖅᑐᒥᒃ ᐱᕙᒃᖢᑎᒃ ᓄᓇᒧᐊᖅᑎᖦᖢᒍᓗ. 

ᐅᑭᐊᒃᓵᒃᑯᑦ ᐅᑭᐅᒃᑯᓪᓗ, ᐱᕈᖅᑐᑦ ᐊᒻᒪ ᐆᒪᔪᕋᓛᑦ ᓄᓇᒥ ᐊᓂᖅᑎᕆᕙᓪᓕᐊᓕᖅᐸᒃᐳᑦ ᐳᔪᕐᓗᖕᒥᒃ 

ᐊᓂᕐᓂᖃᕐᓇᒧᑦ. 

 

ᖃᐅᔨᓴᖅᓯᒪᖕᒥᔪᒍᑦ ᖃᓄᖅ ᐃᑭᓴᕋᐃᑦᑐᖅ ᓄᓇᒧᑦ ᐃᓯᖅᐸᓪᓕᐊᖕᒪᖔᑦ ᐊᓂᕙᓪᓕᐊᕙᖕᒪᖔᓪᓗ. 

ᓯᕗᓪᓕᖅᐹᖅᓯᐅᑎᑦ ᖃᐅᔨᓴᕈᑎᕗᑦ ᑕᑯᑎᑦᑎᕗᑦ ᐆᒪᔪᕋᓛᑦ ᓇᐹᖅᑐᖃᙱᑦᑐᒦᑦᑐᑦ ᖃᐅᓱᐃᑦᑐᖅ 

ᖃᓂᒋᔭᖓᓂ ᐊᑐᕐᓂᖅᓴᐅᔪᓐᓇᕐᓂᖏᓐᓂᒃ ᐃᑭᓴᕋᐃᑦᑐᓂᒃ ᓴᖅᑭᑉᐸᓪᓕᐊᔭᖏᓐᓂᒃ, ᑕᐃᒪᐃᓐᓂᖓᓄᓪᓗ 

ᐊᔪᕐᓇᙱᑐᐃᓐᓇᕆᐊᓕᒃ ᑕᒪᓐᓇ ᐃᓂᐅᔪᖅ ᐲᔭᐃᕙᒃᐳᖅ ᐃᓚᖏᓐᓂᒃ ᐃᑭᓴᕋᐃᑦᑐᓂᒃ ᐊᓂᕐᓂᖃᕐᓇᖅᑐᒥ 

ᐊᐅᔭᒃᑯᑦ. ᑎᑎᖅᑲᒃᑲᓐᓂᕐᓂᒃ ᐱᔭᕆᐊᖃᖅᐳᑦ ᓇᓗᓇᐃᖅᓯᓪᓚᕆᒍᒪᓂᕐᒧᑦ ᑕᒪᑐᒥᖓ 

ᖃᓄᐃᓕᕙᓪᓕᐊᓂᕆᔭᐅᔪᒥᒃ. ᐆᒪᔪᕋᓛᑦ ᓇᐹᖅᑐᖃᙱᑦᑐᒥ ᒥᑦᑎᒪᑕᓕᐅᑉ ᖃᓂᒋᔮᓂ ᓴᖅᑭᑎᑦᑎᒐᔪᒃᐳᑦ 

ᐃᑭᓴᕋᐃᑦᑐᒥᒃ ᓂᕆᕙᒃᑕᒥᓂᒃ, ᑕᐃᒪᐃᓐᓂᖓᓄᓪᓗ ᑕᒪᓐᓇ ᐃᓂ ᐃᓚᓯᕙᓪᓕᐊᕗᖅ ᒥᑭᑦᑐᒥᒃ ᐃᑭᓴᕋᐃᑦᑐᒥᒃ 

ᓯᓚᒧᑦ. 

 

ᑕᒪᑐᒪᓂ ᐱᓕᕆᐊᖑᔪᒥ ᐊᕐᕌᒍᒋᔭᐅᔪᒥ, ᐅᖃᖃᑎᖃᐃᓐᓇᖅᓯᒪᕗᒍᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ, 

ᕼᐋᒻᓚᒃᑯᑦ ᑲᑎᒪᔨᖏᓐᓂᒃ, ᐃᑳᕐᕕᖕᒥᒡᓗ ᓇᓗᙱᑦᑎᐊᕈᒪᓂᕐᒧᑦ ᓄᓇᓕᖕᒥᐅᑦ ᑐᓴᐅᒪᑎᑕᐅᒐᓗᐊᕐᒪᖔᑕ 

ᖃᐅᔨᓴᕐᓂᕆᔭᑦᑎᓐᓂᒃ. ᐅᓂᒃᑳᓕᐅᖏᓐᓇᕐᓂᐊᖅᐳᒍᑦ ᓄᓇᓕᖕᓄᑦ ᑐᑭᓯᓇᑦᑎᐊᖅᑐᓂᒃ ᐊᑑᑎᖃᑦᑎᐊᖅᑐᓂᒡᓗ 

ᓇᓗᓇᐃᖅᓯᔪᓂᒃ ᖃᐅᔨᔭᑦᑎᓐᓂᒃ. 


